Acta Reunidén Ordinaria Comision de Calidade do Centro (CCC)

Data: 14 de novembro de 2017
Hora: 9:35
Lugar: Sala de Xuntas 3.1

Asistentes:

Antonio Mosquera Gonzdlez
Gumersindo Feijoo Costa
Tomas Fernandez Pena
Julia Gonzalez Alvarez
David Lépez Vilarifio

David Losada Carril

Francisco Omil Prieto

José Varela Pet

M2 Carmen Palacios Oubifia
Javier Val Barbeira

Invitados:
Jesus Rodriguez Presedo — Presidente da Comisidn de TFG do GrEl

Puntos a tratar:

1. Aprobacién da acta da reunién anterior.
Xestién de TFG/TFM.
Seguimento de titulos.
Uso da aplicacién AASX.
Desefio de Accions de Mellora.
Enquisas de competencias dos graos.

Nou,kownN

Quenda aberta.

1.  Aprobacién da acta da reunion anterior.
Aprébase por asentimento a acta da reunién ordinaria do 18 de maio de 2017.

2. Xestion de TFG/TFM.

A Xestora describe polo miido o xeito en que se van xestionar os Traballos de Fin de Grao e Master na USC
no sucesivo. Comezando pola creacion de calendarios, cdmpre ser coidadoso, pois son publicos para os
estudantes. Dentro do mesmo centro, a aplicacidon permite configurar un calendario de datas de inicio e fin
de depdsito e de defensa para graos e outro para titulaciéns de master. Na ETSE preséntase o problema de
que os titulos xa tifian aprobadas as suas respectivas datas (o que é excepcional na USC), ao cal o Director
responde facendo a proposta de unificar os calendarios. No caso dos graos isto non presenta problema
algun, e acérdase unha préxima xuntanza dos coordinadores de mdaster coa xestora para ver se é posible a
homoxeneizacion.

Pasando & xestidn de titores, constatase certa diversidade neste perfil (aparte do PDI, estdn a participar
investigadores, profesionais de empresa, etc.) e hai que decidir se quere que todos eles sexan dados de
alta na aplicacion. Isto é relevante sé a efectos de certificacidn, polo cal parece mais importante para os
investigadores e doutorandos que para os colaboradores de empresas e institucions. O profesor Feijoo



opina que a incorporacions desta informacion debe acometerse de xeito sistematico para evitar problemas
no futuro; se os titores externos non queren aportar os seus datos simplemente se lles debe facer saber
gue non poderan recibir certificacion no futuro. A Xestora sinala que o formulario inclde unha porcentaxe
de horas de titoria asignadas a cada titor (o cal ten efectos no POD) e que se pode proceder a alta de
titores en calquera momento.

No que respecta 4 defensa de traballos, a Xestora informa de que en diante os alumnos a haberan de
solicitar dende a sua secretaria virtual, mais para iso necesitan o informe do seu titor. O profesor Losada
apunta que este requirimento entra en contradicion coa normativa, ao cal a Xestora responde que se
insistiu neste aspecto pero non se fixo caso polo de agora. O profesor Losada refire tamén alguns
problemas técnicos que facian que algunhas memorias se puideran visualizar e outras non. A Xestora
indica que se estdn a facer axustes e que, se ben s se pode subir un arquivo en formato PDF,
recentemente aumentouse o tamafo permitido ata os 30 MB. Coida que se debe informar aos estudantes
da instrucién de Secretaria Xeral coas indicacions para cubrir os datos; en particular, a aplicacién emite un
resgardo que o alumno debe entregar en Administracion posteriormente. Ainda que o profesor Losada
avoga por prescindir deste tramite, o Director considera que é necesario debido a cuestions legais e que
debe quedar moi claro que documentacidn é requirida exactamente en cada titulacion.

Para rematar a sua intervencién, a Xestora matiza que a aplicacién non evita o traballo administrativo de
sempre no que respecta a formacion de tribunais. O profesor Losada pon de manifesto o curioso que
resulta que o titor deba emitir o seu informe sen ter visto o que subiu exactamente o estudante; coida
que a ferramenta vulnera os dereitos do alumno, pois a defensa queda en suspenso no caso de que o
titor non cargue o seu informe. A Xestora lembra que un informe desfavorable non impide a defensa.

Finalmente, a profesora Julia Gonzdlez fai algunhas suxestidns referentes ao idioma de defensa, &
solicitude de confidencialidade ou & autorizacidon de cesidn de datos para o repositorio institucional
Minerva.

Ao rematar este punto, abandona a reunidon o profesor Rodriguez Presedo, quen precisamente foi
invitado co propdsito de serlles ofrecidas as explicacions precedentes.

3. Seguimento de titulos.

Polo feito de ter verificado o seu Sistema de Garantia de Calidade (SGC), a Area de Calidade e Mellora dos
Procedementos (ACMP) da USC ofreceulle recentemente & ETSE a posibilidade de substituir o conxunto de
Informes de Seguimento individualizados por titulacién por unha Memoria de Centro cuxo formato vai ser
acordado coa ACSUG. No caso de aceptar, esta nova estratexia serd aplicada tanto no seguimento de
titulacions (xa neste mesmo curso académico) como nas futuras renovacions de acreditacion.

O Director amosa o calendario de calidade aprobado, o cal implica o peche de acciéns de mellora
correspondentes ao curso 2016-2017, nun primeiro paso, e a xeracion das novas acciéns do curso 2017-
2018 en base a documentacion previa, nun segundo.

O Director considera sorprendente que o periodo de gravacion de acciéns de mellora para o presente
curso remate o 8 de marzo deste ano. En consecuencia, propdn que estas accidns sexan planeadas en
prazos bianuais. En base a data limite fixada para a aprobacion dos auto-informes, a sta previsién é que a
Memoria de Calidade do centro poida quedar aprobada a mediados do mes de abril.

4. Uso da aplicacion AASX.
Posto que se acepta emprender o camifio da Memoria de Centro para o seguimento e acreditacién dos
titulos, o Director propdn que a convocatoria e actas das reunions das Comisions de Titulacion sexan



dende agora mesmo xestionadas dende a Aplicacion de Axuda aos Sistemas de Xestion (AASX) da ACMP;
por iso, cémpre revisar a composicion desas comisiéns. Con respecto ao apartado de Informacién Publica
non se dispon polo de agora dunha solucidn integrada e seguiremos a facer uso da web como sempre.

O Director advirte que a AASX non funciona correctamente con Internet Explorer de Microsoft. O profesor
Losada suxire que se solicite que os secretarios das comisidns dispofian de privilexios de administraciéon no
seu sistema de xestion.

5. Deseiio de Accidns de Mellora.

O Director expon a idea de que nas titulacidns de master poderia executarse unha enquisa de
competencias similar & que xa se activa nos graos, coa intencidon de que poidan xurdir algunhas novas
accions de mellora. Se os coordinadores estan de acordo, o quereria reflectir xa na Memoria de Calidade.
Os grupos de interese a considerar serian os tres seguintes: empregadores, profesores e egresados (o
colectivo de estudantes préximos a finalizacion dos estudos non teria utilidade no caso dos masters).

O Director pide, en calquera caso, que para as accions de mellora se fixen obxectivos cuantitativos
referidos a indicadores concretos sempre que sexa posible. Para as titulacions de master, a execucion da
enquisa de adquisicion de competencias pode constituir a propia accidon de mellora; para os graos, a hova
accion de mellora vird derivada dos resultados da enquisa.

6. Enquisas de competencias dos graos.
Como exemplo, o Director amosa unha folla de calculo cos resultados da enquisa de competencias para o
Grao en Enxefaria Quimica e pide colaboracién para analizar esta informacion.

7. Quenda aberta.
Sen intervencions.

Sen mais asuntos que tratar, péchase a sesion as 11:20 h.



